
 

  

 
 
 
 
 
 
 
 
 
 
ᑖᓐᓇ ᓴᓇᕐᕈᑎᒃᑯᕕᖕᒥᑦ ᐅᖃᖃᑎᒌᓐᓂᖅ ᐃᖅᑲᓇᐃᔭᕐᕕᖕᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᖃᑎᒌᓐᓂᑐᐃᓐᓇᐅᕗᖅ ᑐᕌᒐᖃᖅᖢᓂ 
ᓇᓗᓇᐃᖅᑕᐅᓯᒪᔪᒥᒃ ᐅᖃᐅᓯᒃᓴᕆᔭᐅᔪᒥᑦ. ᑲᒪᔨᐅᔪᖅ ᓯᕗᓕᖅᑎᐅᓲᖅ ᐅᖃᖃᑎᒌᓐᓂᐅᔪᒧᑦ, ᑐᕌᒐᖃᓲᖑᓪᓗᓂ ᑕᐃᑲᓂ ᐅᓪᓘᔪᒥᑦ 
ᐱᓕᕆᐊᖑᓂᐊᖅᑐᓂᑦ, ᓲᕐᓗ ᓄᑖᖑᔪᒥᑦ ᐅᕝᕙᓘᓐᓃᑦ ᐊᑐᖅᑕᐅᒐᔪᙱᑦᑐᒥᑦ ᐱᓕᕆᐊᒃᓴᒥᑦ, ᐃᖅᑲᓇᐃᔭᕐᕕᖕᒥᑦ ᐊᑦᑕᕆᔭᐅᔪᓂᒃ, 
ᐊᒻᒪᓗ/ᐅᕝᕙᓘᓐᓃᑦ ᐊᑦᑕᓇᖅᑐᖃᙱᑦᑐᒃᑯᑦ ᐱᓕᕆᔾᔪᓯᐅᔪᓂᒃ. ᐱᒻᒪᕆᐅᔪᖅ ᑕᑯᑎᑦᑎᓗᓂ ᓴᓇᔨᓂᒃ ᐊᑦᑕᓇᔾᔭᐃᖅᓯᒪᓂᖅ 
ᓯᕗᓪᓕᐅᔾᔭᐅᖁᔭᐅᔪᖅ ᐃᒡᕕᑦ ᓇᖕᒥᓂᕆᔭᖓᓂ ᓯᕗᓕᖅᑎᐅᓗᑎᑦ ᐊᒻᒪᓗ ᑕᑯᑎᑦᑎᓗᑎ ᐊᑦᑕᓇᔾᔭᐃᖅᓯᒪᓂᖅ ᐃᓄᖕᒧᑦ ᐊᑕᐅᓯᑐᐊᕐᒧᑦ 
ᐱᔭᒃᓴᕆᔭᐅᕆᐊᖃᙱᓐᓂᖓᓂ; ᑲᒻᐸᓂᐅᔫᑉ ᐱᓕᕆᐊᕆᔭᕆᐊᖃᖅᑕᖓ. ᐃᑲᔪᕐᓂᖃᓲᑦ ᐱᓕᕆᑦᑎᐊᕈᒪᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᖅ ᐃᓱᒪᒋᔭᐅᖏᓐᓇᐅᔭᖅᖢᑎᒃ. 
 
ᓴᓇᕐᕈᑎᒃᑯᕕᖕᒥᑦ ᐅᖃᖃᑎᒌᓐᓃᑦ ᐃᒪᐃᓕᖓᓲᑦ: 

• ᕿᓚᒻᒥᐅᓲᑦ (15 ᒥᓂᑦᓰᑦ ᑐᖔᓂ); 
• ᑕᐃᒪᐃᒍᑕᐅᓲᑦ ᐃᖅᑲᓇᐃᔭᓯᒋᐊᓚᐅᙱᑎᓪᓗᒋᑦ; 
• ᑐᑭᓯᒋᐊᕈᑎᒃᓴᓂᑦ ᑐᓴᒃᑲᓐᓂᕈᑕᐅᓲᑦ ᓴᓇᔨᓄᑦ; 
• ᐊᐅᓚᑦᑎᔨᓄᑦ ᑲᔪᓯᑎᑕᐅᓲᑦ 

(ᐊᑦᑕᓇᔾᔭᐃᖅᓯᒪᔪᓕᕆᔨᐅᙱᑦᑐᒧᑦ); 
• ᑎᑎᕋᖅᑕᐅᓲᖅ; 
• ᐱᕕᖃᕐᓂᐅᕗᖅ ᐅᖃᖃᑎᒌᓐᓂᕐᒥᑦ ᕿᓚᒻᒥᐅᓛᒃᑯᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᓴᕈᑕᐅᔭᕆᐊᓕᖕᓂᒃ; ᐊᒻᒪᓗ  
• ᐱᓕᕆᓂᑰᓂᖅᓴᐅᔪᑦ ᓴᓇᔩᑦ ᑐᓴᐅᒪᑎᑦᑎᔪᓐᓇᕐᓗᑎᒃ 

ᐱᓕᕆᔨᐅᖃᑎᒥᓄᑦ. 
 

ᓴᓇᕐᕈᑎᒃᑯᕕᖕᒥᑦ ᐅᖃᖃᑎᒌᓐᓂᕐᒧᑦ ᐃᑲᔫᑎᒃᓴᑦ 
1. ᐅᖃᖃᑎᒋᓂᐊᖅᑕᑎᑦ ᖃᐅᔨᒪᓗᒋᑦ: ᐅᖃᐅᓯᒃᓴᕆᔭᐅᔪᖅ 

ᐊᔾᔨᒋᓗᓂᐅᒃ ᐊᒻᒪᓗ ᑐᕌᖓᑦᑎᐊᕐᓗᓂ ᐃᖅᑲᓇᐃᔮᕐᓄᑦ. 
ᐊᔪᕐᓇᕐᓂᖅᓴᐅᔪᖅ ᑕᐅᑐᒃᑐᑦ ᐃᒃᐱᒍᓱᑦᑎᐊᖅᑎᓪᓗᒋᑦ 
ᐅᖃᐅᓯᓴᒃᓴᕆᔭᐅᔪᒥᑦ ᓇᓗᒋᔭᖃᖅᐸᑕ. ᓇᖕᒥᓂᖅ 
ᖃᓄᐃᓕᐅᕈᑕᐅᔪᑦ ᑐᕌᒐᕆᔭᐅᔪᓐᓇᕐᒥᔪᑦ, ᐃᓚᒋᔭᐅᓗᓂᒃ 
ᕿᑐᕐᖓᕐᒥᓄᑦ ᐊᐅᓪᓚᖃᑎᖃᕐᓂᐊᕈᑎ 
ᐱᙳᐊᕆᐊᕐᓂᐊᖅᑎᓪᓗᒋᑦ, ᓄᑖᙳᖅᑎᑦᑎᓂᕐᒧᑦ 
ᐱᓕᕆᐊᖑᔪᑦ, ᐅᕝᕙᓘᓐᓃᑦ ᐊᐳᑏᔭᐃᓂᕐᒥᑦ, ᐊᓯᖏᓪᓗ. 

 
2. ᓇᐃᓈᕆᐊᕐᓗᒍ ᐊᒻᒪᓗ ᐅᓚᕕᓴᖅᑕᐅᖏᓪᓗᑎ: 

ᐅᖃᐅᓯᐅᔭᕆᐊᓕᑐᐊᓂᒃ ᐅᖃᐅᓯᖃᕐᓗᑎᑦ. 
ᑐᑭᓯᒋᐊᕈᑎᒃᓴᖃᒃᑲᓐᓂᕈᕕᑦ, ᐅᖃᐅᓯᒃᓴᐅᔪᖅ ᐊᕕᑦᑐᕐᓗᒍ 
ᐃᓛᒃᑰᖓᔪᓂᒃ ᐅᖃᖃᑎᒌᓐᓂᐅᔪᓂᒃ ᐅᕝᕙᓘᓐᓃᑦ ᓴᖅᑮᓗᑎᑦ 
ᐅᖃᓕᒫᒐᕋᓛᒥᑦ ᓴᓇᔨᓄᑦ ᓇᒃᓴᖅᑕᐅᒍᓐᓇᖅᑐᓂᒃ. 
ᑲᑎᖃᑎᒌᑎᑦᑎᖏᓪᓗᑎ ᐅᓚᕕᓴᖅᑕᐅᓇᖅᑐᓂᑦ 
ᐅᖃᐅᓯᕆᔭᐅᔪᒧᑦ (ᐊᐅᓚᔪᑦ ᓄᓇᓯᐅᑏᑦ, ᓂᐱᖅᑯᖅᑐᔪᑦ 
ᐃᓂᐅᔪᑦ, ᐊᓯᖏᓪᓗ). 

 

3. ᐅᓂᒃᑳᕆᑦ: ᓈᓴᐅᑏᑦ ᐱᒻᒪᕆᐅᒐᓗᐊᖅᑎᓪᓗᒋᑦ, ᐃᓄᐃᑦ 
ᐃᖅᑲᐅᒪᓂᖃᖅᐸᒃᑐᑦ ᐅᓂᒃᑳᓕᐊᓂᒃ 
ᑭᒡᓕᓯᓂᐊᖅᑕᐅᓯᒪᙱᑦᑐᓂᒃ. ᐅᓂᒃᑳᕐᓂᖅ ᓴᙱᔫᓪᓗᓂ 
ᐃᑲᔪᕐᓂᖃᓲᖅ ᓴᓇᔩᑦ ᓇᓗᓇᐃᖅᓯᔪᓐᓇᕐᓂᖏᓐᓂᒃ ᐃᒡᕕᑦ 
ᐅᖃᐅᓯᕆᔭᖓᓂᒃ ᑕᐃᒃᑯᓄᖓ. 

 
4. ᐱᓕᕆᖃᑕᐅᒋᐊᕐᓗᑎᑦ: ᓈᓚᒋᐊᖅᑐᖅᓯᒪᔪᑦ 

ᐱᓕᕆᖃᑎᒋᑦᑎᐊᕆᐊᕐᓗᒋᑦ. ᐅᖃᖃᑎᒌᓐᓂᒃᑯᑦ, ᐊᒡᒐᖕᒥᓂᒃ 
ᐊᑐᕐᓗᑎᒃ ᐆᒃᑑᑎᓕᕆᓂᖅ, ᐅᕝᕙᓘᓐᓃᑦ ᑕᑯᒃᓴᐅᑎᑦᑎᓂᕐᒥᑦ, 
ᓴᓇᔩᑦ ᐱᖃᑕᐅᓂᖅᓴᐅᓲᑦ ᐊᒻᒪᓗ ᐱᓕᕆᓂᖅᓴᐅᓲᑦ 
ᐅᖃᖃᑎᒌᓐᓂᐅᔪᒥᑦ ᐃᒃᐱᒋᔭᖃᙱᖔᖅᖢᑎᒃ ᓲᕐᓗᓕ 
ᐅᖃᐅᔾᔪᒃᑕᐅᔪᑦ. ᐅᖃᖃᑎᒌᓐᓂᐅᔪᖅ ᐊᔾᔨᒌᙱᑦᑐᒃᑰᖓᓗᓂ 
ᐃᑲᔪᕐᓂᖃᓲᖑᒻᒥᔪᖅ ᓴᓇᔨᓂᑦ ᐃᖅᑲᐅᒪᑦᑎᓂᐊᕐᒪᑕ 
ᑐᑭᓯᒋᐊᕈᑎᒃᓴᓂᑦ. 

 
5. ᑲᔪᓯᓂᖃᑦᑎᐊᕋᓱᐊᖏᓐᓇᕐᓂᖅ: ᑭᖑᓂᐊᒍᑦ ᖃᓄᐃᓐᓂᐅᔪᑦ 

ᑲᒻᐸᓂᐅᔪᒥᑦ ᑐᕌᒐᒃᓴᐅᔪᒥᓇᕋᓗᐊᖅᖢᑎᒃ, ᑐᕌᒐᖃᖔᕐᓗᑎ 
ᑕᐃᒪᐃᑎᑦᑎᑦᑕᐃᓕᒪᖔᓐᓂᕐᒧᑦ ᖃᓄᐃᓕᐅᕆᐊᖔᕋᓱᖏᓪᓗᑎ 
ᐱᕐᕈᒃᑐᖃᓚᐅᖅᑐᓪᓗᒍ. ᐊᑐᕐᓗᒍ ᓴᓇᕐᕈᑎᒃᑯᕕᖕᒥᑦ 
ᐅᖃᖃᑎᒌᓐᓂᐅᔪᖅ ᐱᕕᖃᕐᓂᐅᓗᓂ ᑲᔪᖏᖅᓴᐃᓂᕐᒧᑦ 
ᐃᓕᖅᑯᓯᑦᑎᐊᕙᖕᒥᑦ ᐊᒻᒪᓗ ᐱᐅᓯᕚᓪᓕᖅᑎᑦᑎᓂᕐᒥᑦ 
ᐃᖅᑲᓇᐃᔭᕐᕕᖕᒥᑦ ᐊᑦᑕᓇᔾᔭᐃᖅᓯᒪᓂᕐᒥᑦ, ᐊᑐᙱᖔᕐᓗᒍ 
ᑕᑯᒃᓴᐅᑎᑦᑎᓂᕐᒥᑦ ᖃᐅᔨᓴᕐᓂᕐᒥᑦ ᐱᐅᙱᑦᑐᒥᑦ 
ᖃᓄᐃᓕᖓᓂᐅᔪᒥᑦ ᐅᕝᕙᓘᓐᓃᑦ ᖃᓄᐃᓐᓂᐅᔪᒥᑦ.  

 
6. ᑎᑎᕋᖅᓯᒪᔪᒥᑦ ᐱᓯᒪᑦᑎᖃᑦᑕᕐᓂᖅ: ᐃᓚᖃᓯᐅᑎᓗᒍ ᐅᓪᓗᖓ 

ᐊᒻᒪᓗ ᖃᔅᓯᒧᐊᖅᐸᑦ, ᐅᖃᐅᓯᒃᓴᕆᔭᐅᔪᖅ, ᑭᓇ 
ᓴᖅᑭᔮᖅᑎᑦᑎᓚᐅᕐᒪᖔᖅ, ᐊᒻᒪᓗ ᑭᒃᑯᑦ ᑕᐃᑲᓃᓚᐅᕐᒪᖔᑦ. 
ᑎᑎᕋᖃᑦᑕᕐᓗᒋᑦ ᐃᓱᒫᓘᑕᐅᔪᓂᒃ ᐱᑕᖃᕐᓂᕈᓂ ᓴᓇᔨᓂᒃ. 
ᑖᓐᓇ ᑕᑯᑎᑦᑎᕗᖅ ᓴᓇᔩᑦ ᐃᓚᐅᖃᑕᐅᓂᖏᓐᓂᒃ ᐊᒻᒪᓗ 
ᐊᑐᐃᓐᓇᐅᑎᑦᑎᓪᓗᓂ ᑎᑎᖅᑲᖁᑎᒥᑦ ᖃᓄᐃᑦᑐᓂᑦ 
ᐅᖃᐅᓯᒃᓴᓂᑦ ᐅᖃᐅᓯᐅᓯᒪᓕᕐᒪᖔᑦ. 

ᐊᑦᑕᓇᔾᔭᐃᖅᓯᒪᓂᖅ 101 


